atha navamo.adhyAyaH. 

(rAjavidyArAjaguhyayogaH)

shrIbhagavAnuvAcha .

idaM tu te guhyatamaM pravaxyAmyanasUyave .

GYAnaM viGYAnasahitaM yajGYAtvA moxyase.ashubhAt.h .9-1.

rAjavidyA rAjaguhyaM pavitramidamuttamam.h .

pratyaxAvagamaM dharmyaM susukhaM kartumavyayam.h .9-2.

ashraddadhAnAH puruShA dharmasyAsya paraMtapa .

aprApya mAM nivartante mR^ityusaMsAravartmani .9-3.

mayA tatamidaM sarvaM jagadavyaktamUrtinA .

matsthAni sarvabhUtAni na chAhaM teShvavasthitaH .9-4.

na cha matsthAni bhUtAni pashya me yogamaishvaram.h .

bhUtabhR^inna cha bhUtastho mamAtmA bhUtabhAvanaH .9-5.

yathAkAshasthito nityaM vAyuH sarvatrago mahAn.h .

tathA sarvANi bhUtAni matsthAnItyupadhAraya .9-6.

sarvabhUtAni kaunteya prakR^itiM yAnti mAmikAm.h .

kalpaxaye punastAni kalpAdau visR^ijAmyaham.h .9-7.

prakR^itiM svAmavaShTabhya visR^ijAmi punaH punaH .

bhUtagrAmamimaM kR^itsnamavashaM prakR^itervashAt.h .9-8.

na cha mAM tAni karmANi nibadhnanti dhanaMjaya .

udAsInavadAsInamasaktaM teShu karmasu .9-9.

mayAdhyaxeNa prakR^itiH sUyate sacharAcharam.h .

hetunAnena kaunteya jagadviparivartate .9-10.

avajAnanti mAM mUDhA mAnuShIM tanumAshritam.h .

paraM bhAvamajAnanto mama bhUtamaheshvaram.h .9-11.

moghAshA moghakarmANo moghaGYAnA vichetasaH .

rAxasImAsurIM chaiva prakR^itiM mohinIM shritAH .9-12.

mahAtmAnastu mAM pArtha daivIM prakR^itimAshritAH .

bhajantyananyamanaso GYAtvA bhUtAdimavyayam.h .9-13.

satataM kIrtayanto mAM yatantashcha dR^iDhavratAH .

namasyantashcha mAM bhaktyA nityayuktA upAsate .9-14.

GYAnayaGYena chApyanye yajanto mAmupAsate .

ekatvena pR^ithaktvena bahudhA vishvatomukham.h .9-15.

ahaM kraturahaM yaGYaH svadhAhamahamauShadham.h .

mantro.ahamahamevAjyamahamagnirahaM hutam.h .9-16.

pitAhamasya jagato mAtA dhAtA pitAmahaH .

vedyaM pavitramoMkAra R^iksAma yajureva cha .9-17.

gatirbhartA prabhuH sAxI nivAsaH sharaNaM suhR^it.h .

prabhavaH pralayaH sthAnaM nidhAnaM bIjamavyayam.h .9-18.

tapAmyahamahaM varShaM nigR^iNhAmyutsR^ijAmi cha .

amR^itaM chaiva mR^ityushcha sadasachchAhamarjuna .9-19.

traividyA mAM somapAH pUtapApA

yaGYairiShTvA svargatiM prArthayante .

te puNyamAsAdya surendralokaM

ashnanti divyAndivi devabhogAn.h .9-20.

te taM bhuktvA svargalokaM vishAlaM

xINe puNye martyalokaM vishanti .

evaM trayIdharmamanuprapannA

gatAgataM kAmakAmA labhante .9-21.

ananyAshchintayanto mAM ye janAH paryupAsate .

teShAM nityAbhiyuktAnAM yogaxemaM vahAmyaham.h .9-22.

ye.apyanyadevatAbhaktA yajante shraddhayAnvitAH .

te.api mAmeva kaunteya yajantyavidhipUrvakam.h .9-23.

ahaM hi sarvayaGYAnAM bhoktA cha prabhureva cha .

na tu mAmabhijAnanti tattvenAtashchyavanti te .9-24.

yAnti devavratA devAnpitR^InyAnti pitR^ivratAH .

bhUtAni yAnti bhUtejyA yAnti madyAjino.api mAm.h .9-25.

patraM puShpaM phalaM toyaM yo me bhaktyA prayachchhati .

tadahaM bhaktyupahR^itamashnAmi prayatAtmanaH .9-26.

yatkaroShi yadashnAsi yajjuhoShi dadAsi yat.h .

yattapasyasi kaunteya tatkuruShva madarpaNam.h .9-27.

shubhAshubhaphalairevaM moxyase karmabandhanaiH .

saMnyAsayogayuktAtmA vimukto mAmupaiShyasi .9-28.

samo.ahaM sarvabhUteShu na me dveShyo.asti na priyaH .

ye bhajanti tu mAM bhaktyA mayi te teShu chApyaham.h .9-29.

api chetsudurAchAro bhajate mAmananyabhAk.h .

sAdhureva sa mantavyaH samyagvyavasito hi saH .9-30.

xipraM bhavati dharmAtmA shashvachchhAntiM nigachchhati .

kaunteya pratijAnIhi na me bhaktaH praNashyati .9-31.

mAM hi pArtha vyapAshritya ye.api syuH pApayonayaH .

striyo vaishyAstathA shUdrAste.api yAnti parAM gatim.h .9-32.

kiM punarbrAhmaNAH puNyA bhaktA rAjarShayastathA .

anityamasukhaM lokamimaM prApya bhajasva mAm.h .9-33.

manmanA bhava madbhakto madyAjI mAM namaskuru .

mAmevaiShyasi yuktvaivamAtmAnaM matparAyaNaH .9-34.

AUM tatsaditi shrImad.h bhagavad.hgItAsUpaniShatsu

brahmavidyAyAM yogashAstre shrIkR^iShNArjunasaMvAde

rAjavidyArAjaguhyayogo nAma navamo.adhyAyaH .9.

atha dashamo.adhyAyaH.  (vibhUtiyogaH)

shrIbhagavAnuvAcha .

bhUya eva mahAbAho shR^iNu me paramaM vachaH .

yatte.ahaM prIyamANAya vaxyAmi hitakAmyayA .10-1.

na me viduH suragaNAH prabhavaM na maharShayaH .

ahamAdirhi devAnAM maharShINAM cha sarvashaH .10-2.

yo mAmajamanAdiM cha vetti lokamaheshvaram.h .

asaMmUDhaH sa martyeShu sarvapApaiH pramuchyate .10-3.

buddhirGYAnamasaMmohaH xamA satyaM damaH shamaH .

sukhaM duHkhaM bhavo.abhAvo bhayaM chAbhayameva cha .10-4.

ahiMsA samatA tuShTistapo dAnaM yasho.ayashaH .

bhavanti bhAvA bhUtAnAM matta eva pR^ithagvidhAH .10-5.

maharShayaH sapta pUrve chatvAro manavastathA .

madbhAvA mAnasA jAtA yeShAM loka imAH prajAH .10-6.

etAM vibhUtiM yogaM cha mama yo vetti tattvataH .

so.avikampena yogena yujyate nAtra saMshayaH .10-7.

ahaM sarvasya prabhavo mattaH sarvaM pravartate .

iti matvA bhajante mAM budhA bhAvasamanvitAH .10-8.

machchittA madgataprANA bodhayantaH parasparam.h .

kathayantashcha mAM nityaM tuShyanti cha ramanti cha .10-9.

teShAM satatayuktAnAM bhajatAM prItipUrvakam.h .

dadAmi buddhiyogaM taM yena mAmupayAnti te .10-10.

teShAmevAnukampArthamahamaGYAnajaM tamaH .

nAshayAmyAtmabhAvastho GYAnadIpena bhAsvatA .10-11.

arjuna uvAcha .

paraM brahma paraM dhAma pavitraM paramaM bhavAn.h .

puruShaM shAshvataM divyamAdidevamajaM vibhum.h .10-12.

AhustvAmR^iShayaH sarve devarShirnAradastathA .

asito devalo vyAsaH svayaM chaiva bravIShi me .10-13.

sarvametadR^itaM manye yanmAM vadasi keshava .

na hi te bhagavanvyaktiM vidurdevA na dAnavAH .10-14.

svayamevAtmanAtmAnaM vettha tvaM puruShottama .

bhUtabhAvana bhUtesha devadeva jagatpate .10-15.

vaktumarhasyasheSheNa divyA hyAtmavibhUtayaH .

yAbhirvibhUtibhirlokAnimAMstvaM vyApya tiShThasi .10-16.

kathaM vidyAmahaM yogiMstvAM sadA parichintayan.h .

keShu keShu cha bhAveShu chintyo.asi bhagavanmayA .10-17.

vistareNAtmano yogaM vibhUtiM cha janArdana .

bhUyaH kathaya tR^iptirhi shR^iNvato nAsti me.amR^itam.h .10-18.

shrIbhagavAnuvAcha .

hanta te kathayiShyAmi divyA hyAtmavibhUtayaH .

prAdhAnyataH kurushreShTha nAstyanto vistarasya me .10-19.

ahamAtmA guDAkesha sarvabhUtAshayasthitaH .

ahamAdishcha madhyaM cha bhUtAnAmanta eva cha .10-20.

AdityAnAmahaM viShNurjyotiShAM raviraMshumAn.h .

marIchirmarutAmasmi naxatrANAmahaM shashI .10-21.

vedAnAM sAmavedo.asmi devAnAmasmi vAsavaH .

indriyANAM manashchAsmi bhUtAnAmasmi chetanA .10-22.

rudrANAM shaN^karashchAsmi vittesho yaxaraxasAm.h .

vasUnAM pAvakashchAsmi meruH shikhariNAmaham.h .10-23.

purodhasAM cha mukhyaM mAM viddhi pArtha bR^ihaspatim.h .

senAnInAmahaM skandaH sarasAmasmi sAgaraH .10-24.

maharShINAM bhR^igurahaM girAmasmyekamaxaram.h .

yaGYAnAM japayaGYo.asmi sthAvarANAM himAlayaH .10-25.

ashvatthaH sarvavR^ixANAM devarShINAM cha nAradaH .

gandharvANAM chitrarathaH siddhAnAM kapilo muniH .10-26.

uchchaiHshravasamashvAnAM viddhi mAmamR^itodbhavam.h .

airAvataM gajendrANAM narANAM cha narAdhipam.h .10-27.

AyudhAnAmahaM vajraM dhenUnAmasmi kAmadhuk.h .

prajanashchAsmi kandarpaH sarpANAmasmi vAsukiH .10-28.

anantash chAsmi nAgAnAM

varuNo yAdasAmaham.h .

pitR^iNAmaryamA chAsmi

yamaH saMyamatAmaham.h .10-29.

prahlAdashchAsmi daityAnAM kAlaH kalayatAmaham.h .

mR^igANAM cha mR^igendro.ahaM vainateyashcha paxiNAm.h .10-30.

pavanaH pavatAmasmi rAmaH shastrabhR^itAmaham.h .

jhaShANAM makarashchAsmi srotasAmasmi jAhnavI .10-31.

sargANAmAdirantashcha madhyaM chaivAhamarjuna .

adhyAtmavidyA vidyAnAM vAdaH pravadatAmaham.h .10-32.

axarANAmakAro.asmi dvandvaH sAmAsikasya cha .

ahamevAxayaH kAlo dhAtA.ahaM vishvatomukhaH .10-33.

mR^ityuH sarvaharashchAhamudbhavashcha bhaviShyatAm.h .

kIrtiH shrIrvAkcha nArINAM smR^itirmedhA dhR^itiH xamA .10-34.

bR^ihatsAma tathA sAmnAM gAyatrI chhandasAmaham.h .

mAsAnAM mArgashIrSho.ahamR^itUnAM kusumAkaraH .10-35.

dyutaM chhalayatAmasmi tejastejasvinAmaham.h .

jayo.asmi vyavasAyo.asmi sattvaM sattvavatAmaham.h .10-36.

vR^iShNInAM vAsudevo.asmi pANDavAnAM dhanaMjayaH .

munInAmapyahaM vyAsaH kavInAmushanA kaviH .10-37.

daNDo damayatAmasmi nItirasmi jigIShatAm.h .

maunaM chaivAsmi guhyAnAM GYAnaM GYAnavatAmaham.h .10-38.

yachchApi sarvabhUtAnAM bIjaM tadahamarjuna .

na tadasti vinA yatsyAnmayA bhUtaM charAcharam.h .10-39.

nAnto.asti mama divyAnAM vibhUtInAM paraMtapa .

eSha tUddeshataH prokto vibhUtervistaro mayA .10-40.

yadyadvibhUtimatsattvaM shrImadUrjitameva vA .

tattadevAvagachchha tvaM mama tejoMshasaMbhavam.h .10-41.

athavA bahunaitena kiM GYAtena tavArjuna .

viShTabhyAhamidaM kR^itsnamekAMshena sthito jagat.h .10-42.

AUM tatsaditi shrImad.h bhagavad.hgItAsUpaniShatsu

brahmavidyAyAM yogashAstre shrIkR^iShNArjunasaMvAde

vibhUtiyogo nAma dashamo.adhyAyaH .10.

athaikAdasho.adhyAyaH.  (vishvarUpadarshanayogaH)

etamI hi tvAM surasaN^ghA vishanti

kechidbhItAH prAJNjalayo gR^iNanti .

svastItyuktvA maharShisiddhasaN^ghAH

stuvanti tvAM stutibhiH puShkalAbhiH .11-21.

rudrAdityA vasavo ye cha sAdhyA

vishveshvinau marutashchoShmapAshcha .

gandharvayaxAsurasiddhasaN^ghA

vIxante tvAM vismitAshchaiva sarve .11-22.

rUpaM mahatte bahuvaktranetraM

mahAbAho bahubAhUrupAdam.h .

bahUdaraM bahudaMShTrAkarAlaM

dR^iShTvA lokAH pravyathitAstathAham.h .11-23.

nabhaHspR^ishaM dIptamanekavarNaM

vyAttAnanaM dIptavishAlanetram.h .

dR^iShTvA hi tvAM pravyathitAntarAtmA

dhR^itiM na vindAmi shamaM cha viShNo .11-24.

daMShTrAkarAlAni cha te mukhAni

dR^iShTvaiva kAlAnalasannibhAni .

disho na jAne na labhe cha sharma

prasIda devesha jagannivAsa .11-25.

amI cha tvAM dhR^itarAShTrasya putrAH

sarve sahaivAvanipAlasaN^ghaiH .

bhIShmo droNaH sUtaputrastathAsau

sahAsmadIyairapi yodhamukhyaiH .11-26.

vaktrANi te tvaramANA vishanti

daMShTrAkarAlAni bhayAnakAni .

kechidvilagnA dashanAntareShu

saMdR^ishyante chUrNitairuttamAN^gaiH .11-27.

yathA nadInAM bahavo.ambuvegAH

samudramevAbhimukhA dravanti .

tathA tavAmI naralokavIrA

vishanti vaktrANyabhivijvalanti .11-28.

yathA pradIptaM jvalanaM pataN^gA

vishanti nAshAya samR^iddhavegAH .

tathaiva nAshAya vishanti lokAH

tavApi vaktrANi samR^iddhavegAH .11-29.

lelihyase grasamAnaH samantAt.h

lokAnsamagrAnvadanairjvaladbhiH .

tejobhirApUrya jagatsamagraM

bhAsastavogrAH pratapanti viShNo .11-30.

AkhyAhi me ko bhavAnugrarUpo

namo.astu te devavara prasIda .

viGYAtumichchhAmi bhavantamAdyaM

na hi prajAnAmi tava pravR^ittim.h .11-31.

shrIbhagavAnuvAcha .

kAlo.asmi lokaxayakR^itpravR^iddho

lokAnsamAhartumiha pravR^ittaH .

R^ite.api tvAM na bhaviShyanti sarve

ye.avasthitAH pratyanIkeShu yodhAH .11-32.

tasmAttvamuttiShTha yasho labhasva

jitvA shatrUn.h bhuN^.hxva rAjyaM samR^iddham.h .

mayaivaite nihatAH pUrvameva

nimittamAtraM bhava savyasAchin.h .11-33.

droNaM cha bhIShmaM cha jayadrathaM cha

karNaM tathAnyAnapi yodhavIrAn.h .

mayA hatAMstvaM jahi mAvyathiShThA

yudhyasva jetAsi raNe sapatnAn.h .11-34.

saMjaya uvAcha .

etachchhrutvA vachanaM keshavasya

kR^itAJNjalirvepamAnaH kirITI .

namaskR^itvA bhUya evAha kR^iShNaM

sagadgadaM bhItabhItaH praNamya .11-35.

arjuna uvAcha .

sthAne hR^iShIkesha tava prakIrtyA

jagatprahR^iShyatyanurajyate cha .

raxAMsi bhItAni disho dravanti

sarve namasyanti cha siddhasaN^ghAH .11-36.

kasmAchcha te na nameranmahAtman.h

garIyase brahmaNo.apyAdikartre .

ananta devesha jagannivAsa

tvamaxaraM sadasattatparaM yat.h .11-37.

tvamAdidevaH puruShaH purANaH

tvamasya vishvasya paraM nidhAnam.h .

vettAsi vedyaM cha paraM cha dhAma

tvayA tataM vishvamanantarUpa .11-38.

vAyuryamo.agnirvaruNaH shashAN^kaH

prajApatistvaM prapitAmahashcha .

namo namaste.astu sahasrakR^itvaH

punashcha bhUyo.api namo namaste .11-39.

namaH purastAdatha pR^iShThataste

namo.astu te sarvata eva sarva .

anantavIryAmitavikramastvaM

sarvaM samApnoShi tato.asi sarvaH .11-40.

sakheti matvA prasabhaM yaduktaM

he kR^iShNa he yAdava he sakheti .

ajAnatA mahimAnaM tavedaM

mayA pramAdAtpraNayena vA.api .11-41.

yachchAvahAsArthamasatkR^ito.asi

vihArashayyAsanabhojaneShu .

eko.athavApyachyuta tatsamaxaM

tatxAmaye tvAmahamaprameyam.h .11-42.

pitAsi lokasya charAcharasya

tvamasya pUjyashcha gururgarIyAn.h .

na tvatsamo.astyabhyadhikaH kuto.anyo

lokatraye.apyapratimaprabhAva .11-43.

tasmAtpraNamya praNidhAya kAyaM

prasAdaye tvAmahamIshamIDyam.h .

piteva putrasya sakheva sakhyuH

priyaH priyAyArhasi deva soDhum.h .11-44.

adR^iShTapUrvaM hR^iShito.asmi dR^iShTvA

bhayena cha pravyathitaM mano me .

tadeva me darshaya deva rUpaM

prasIda devesha jagannivAsa .11-45.

kirITinaM gadinaM chakrahastaM

ichchhAmi tvAM draShTumahaM tathaiva .

tenaiva rUpeNa chaturbhujena

sahasrabAho bhava vishvamUrte .11-46.

shrIbhagavAnuvAcha .

mayA prasannena tavArjunedaM

rUpaM paraM darshitamAtmayogAt.h .

tejomayaM vishvamanantamAdyaM

yanme tvadanyena na dR^iShTapUrvam.h .11-47.

na veda yaGYAdhyayanairna dAnaiH

na cha kriyAbhirna tapobhirugraiH .

evaMrUpaH shakya ahaM nR^iloke

draShTuM tvadanyena kurupravIra .11-48.

mA te vyathA mA cha vimUDhabhAvo

dR^iShTvA rUpaM ghoramIdR^iN^.hmamedam.h .

vyapetabhIH prItamanAH punastvaM

tadeva me rUpamidaM prapashya .11-49.

saMjaya uvAcha .

ityarjunaM vAsudevastathoktvA

svakaM rUpaM darshayAmAsa bhUyaH .

AshvAsayAmAsa cha bhItamenaM

bhUtvA punaH saumyavapurmahAtmA .11-50.

arjuna uvAcha .

dR^iShTvedaM mAnuShaM rUpaM tava saumyaM janArdana .

idAnImasmi saMvR^ittaH sachetAH prakR^itiM gataH .11-51.

shrIbhagavAnuvAcha .

sudurdarshamidaM rUpaM dR^iShTvAnasi yanmama .

devA apyasya rUpasya nityaM darshanakAN^xiNaH .11-52.

nAhaM vedairna tapasA na dAnena na chejyayA .

shakya evaMvidho draShTuM dR^iShTavAnasi mAM yathA .11-53.

bhaktyA tvananyayA shakya ahamevaMvidho.arjuna .

GYAtuM draShTuM cha tatvena praveShTuM cha paraMtapa .11-54.

matkarmakR^inmatparamo madbhaktaH saN^gavarjitaH .

nirvairaH sarvabhUteShu yaH sa mAmeti pANDava .11-55.

AUM tatsaditi shrImad.h bhagavad.hgItAsUpaniShatsu

brahmavidyAyAM yogashAstre shrIkR^iShNArjunasaMvAde

vishvarUpadarshanayogo nAmaikAdasho.adhyAyaH .12-11.

atha trayodasho.adhyAyaH.  (xetraxetraGYavibhAgayogaH)

arjuna uvAcha .

prakR^itiM puruShaM chaiva xetraM xetraGYameva cha .

etadveditumichchhAmi GYAnaM GYeyaM cha keshava .13-1.

shrIbhagavAnuvAcha .

idaM sharIraM kaunteya xetramityabhidhIyate .

etadyo vetti taM prAhuH xetraGYa iti tadvidaH .13-2.

xetraGYaM chApi mAM viddhi sarvaxetreShu bhArata .

xetraxetraGYayorGYAnaM yattajGYAnaM mataM mama .13-3.

tatxetraM yachcha yAdR^ikcha yadvikAri yatashcha yat.h .

sa cha yo yatprabhAvashcha tatsamAsena me shR^iNu .13-4.

R^iShibhirbahudhA gItaM chhandobhirvividhaiH pR^ithak.h .

brahmasUtrapadaishchaiva hetumadbhirvinishchitaiH .13-5.

mahAbhUtAnyahaMkAro buddhiravyaktameva cha .

indriyANi dashaikaM cha paMcha chendriyagocharAH .13-6.

ichchhA dveShaH sukhaM duHkhaM saMghAtashchetanA dhR^itiH .

etatxetraM samAsena savikAramudAhR^itam.h .13-7.

amAnitvamadambhitvamahiMsA xAntirArjavam.h .

AchAryopAsanaM shauchaM sthairyamAtmavinigrahaH .13-8.

indriyArtheShu vairAgyamanahaMkAra eva cha .

janmamR^ityujarAvyAdhiduHkhadoShAnudarshanam.h .13-9.

asaktiranabhiShvaN^gaH putradAragR^ihAdiShu .

nityaM cha samachittatvamiShTAniShTopapattiShu .13-10.

mayi chAnanyayogena bhaktiravyabhichAriNI .

viviktadeshasevitvamaratirjanasaMsadi .13-11.

adhyAtmaGYAnanityatvaM tattvaGYAnArthadarshanam.h .

etajGYAnamiti proktamaGYAnaM yadato.anyathA .13-12.

GYeyaM yattatpravaxyAmi yajGYAtvA.amR^itamashnute .

anAdimatparaM brahma na sattannAsaduchyate .13-13.

sarvataH pANipAdaM tatsarvato.axishiromukham.h .

sarvataH shrutimalloke sarvamAvR^itya tiShThati .13-14.

sarvendriyaguNAbhAsaM sarvendriyavivarjitam.h .

asaktaM sarvabhR^ichchaiva nirguNaM guNabhoktR^i cha .13-15.

bahirantashcha bhUtAnAmacharaM charameva cha .

sUxmatvAttadaviGYeyaM dUrasthaM chAntike cha tat.h .13-16.

avibhaktaM cha bhUteShu vibhaktamiva cha sthitam.h .

bhUtabhartR^i cha tajGYeyaM grasiShNu prabhaviShNu cha .13-17.

jyotiShAmapi tajjyotistamasaH paramuchyate .

GYAnaM GYeyaM GYAnagamyaM hR^idi sarvasya viShThitam.h .13-18.

iti xetraM tathA GYAnaM GYeyaM choktaM sanAsataH .

madbhakta etadviGYAya madbhAvAyopapadyate .13-19.

prakR^itiM puruShaM chaiva vidyanAdi ubhAvapi .

vikArAMshcha guNAMshchaiva viddhi prakR^itisaMbhavAn.h .13-20.

kAryakAraNakartR^itve hetuH prakR^itiruchyate .

puruShaH sukhaduHkhAnAM bhoktR^itve heturuchyate .13-21.

puruShaH prakR^itistho hi bhuN^.hkte prakR^itijAnguNAn.h .

kAraNaM guNasaN^go.asya sadasadyonijanmasu .13-22.

upadraShTAnumantA cha bhartA bhoktA maheshvaraH .

paramAtmeti chApyukto dehe.asminpuruShaH paraH .13-23.

ya evaM vetti puruShaM prakR^itiM cha guNaiH saha .

sarvathA vartamAno.api na sa bhUyo.abhijAyate .13-24.

dhyAnenAtmani pashyanti kechidAtmAnamAtmanA .

anye sAN^khyena yogena karmayogena chApare .13-25.

anye tvevamajAnantaH shrutvAnyebhya upAsate .

te.api chAtitarantyeva mR^ityuM shrutiparAyaNAH .13-26.

yAvatsaMjAyate kiMchitsattvaM sthAvarajaN^gamam.h .

xetraxetraGYasaMyogAttadviddhi bharatarShabha .13-27.

samaM sarveShu bhUteShu tiShThantaM parameshvaram.h

vinashyatsvavinashyantaM yaH pashyati sa pashyati .13-28.

samaM pashyanhi sarvatra samavasthitamIshvaram.h .

na hinastyAtmanAtmAnaM tato yAti parAM gatim.h .13-29.

prakR^ityaiva cha karmANi kriyamANAni sarvashaH .

yaH pashyati tathAtmAnamakartAraM sa pashyati .13-30.

yadA bhUtapR^ithagbhAvamekasthamanupashyati .

tata eva cha vistAraM brahma saMpadyate tadA .13-31.

anAditvAnnirguNatvAtparamAtmAyamavyayaH .

sharIrastho.api kaunteya na karoti na lipyate .13-32.

yathA sarvagataM sauxmyAdAkAshaM nopalipyate .

sarvatrAvasthito dehe tathAtmA nopalipyate .13-33.

yathA prakAshayatyekaH kR^itsnaM lokamimaM raviH .

xetraM xetrI tathA kR^itsnaM prakAshayati bhArata .13-34.

xetraxetraGYayorevamantaraM GYAnachaxuShA .

bhUtaprakR^itimoxaM cha ye viduryAnti te param.h .13-35.

AUM tatsaditi shrImad.h bhagavad.hgItAsUpaniShatsu

brahmavidyAyAM yogashAstre shrIkR^iShNArjunasaMvAde

xetraxetraGYavibhAgayogo nAma trayodasho.adhyAyaH .13.

\vspace{.0in} \hrule \vspace{.0in}

%14

atha chaturdasho.adhyAyaH.  (guNatrayavibhAgayogaH)

shrIbhagavAnuvAcha .

paraM bhUyaH pravaxyAmi GYAnAnAM GYAnamuttamam.h .

yajGYAtvA munayaH sarve parAM siddhimito gatAH .14-1.

idaM GYAnamupAshritya mama sAdharmyamAgatAH .

sarge.api nopajAyante pralaye na vyathanti cha .14-2.

mama yonirmahad.h brahma tasmingarbhaM dadhAmyaham.h .

saMbhavaH sarvabhUtAnAM tato bhavati bhArata .14-3.

sarvayoniShu kaunteya mUrtayaH saMbhavanti yAH .

tAsAM brahma mahadyonirahaM bIjapradaH pitA .14-4.

sattvaM rajastama iti guNAH prakR^itisambhavAH .

nibadhnanti mahAbAho dehe dehinamavyayam.h .14-5.

tatra sattvaM nirmalatvAtprakAshakamanAmayam.h .

sukhasaN^gena badhnAti GYAnasaN^gena chAnagha .14-6.

rajo rAgAtmakaM viddhi tR^iShNAsaN^gasamudbhavam.h .

tannibadhnAti kaunteya karmasaN^gena dehinam.h .14-7.

tamastvaGYAnajaM viddhi mohanaM sarvadehinAm.h .

pramAdAlasyanidrAbhistannibadhnAti bhArata .14-8.

sattvaM sukhe saMjayati rajaH karmaNi bhArata .

GYAnamAvR^itya tu tamaH pramAde saMjayatyuta .14-9.

rajastamashchAbhibhUya sattvaM bhavati bhArata .

rajaH sattvaM tamashchaiva tamaH sattvaM rajastathA .14-10.

sarvadvAreShu dehe.asminprakAsha upajAyate .

GYAnaM yadA tadA vidyAdvivR^iddhaM sattvamityuta .14-11.

lobhaH pravR^ittirArambhaH karmaNAmashamaH spR^ihA .

rajasyetAni jAyante vivR^iddhe bharatarShabha .14-12.

aprakAsho.apravR^ittishcha pramAdo moha eva cha .

tamasyetAni jAyante vivR^iddhe kurunandana .14-13.

yadA sattve pravR^iddhe tu pralayaM yAti dehabhR^it.h .

tadottamavidAM lokAnamalAnpratipadyate .14-14.

rajasi pralayaM gatvA karmasaN^giShu jAyate .

tathA pralInastamasi mUDhayoniShu jAyate .14-15.

karmaNaH sukR^itasyAhuH sAttvikaM nirmalaM phalam.h .

rajasastu phalaM duHkhamaGYAnaM tamasaH phalam.h .14-16.

sattvAtsaMjAyate GYAnaM rajaso lobha eva cha .

pramAdamohau tamaso bhavato.aGYAnameva cha .14-17.

UrdhvaM gachchhanti sattvasthA madhye tiShThanti rAjasAH .

jaghanyaguNavR^ittisthA adho gachchhanti tAmasAH .14-18.

nAnyaM guNebhyaH kartAraM yadA draShTAnupashyati .

guNebhyashcha paraM vetti madbhAvaM so.adhigachchhati .14-19.

guNAnetAnatItya trIndehI dehasamudbhavAn.h .

janmamR^ityujarAduHkhairvimukto.amR^itamashnute .14-20.

arjuna uvAcha .

kairliN^gaistrInguNAnetAnatIto bhavati prabho .

kimAchAraH kathaM chaitAMstrInguNAnativartate .14-21.

shrIbhagavAnuvAcha .

prakAshaM cha pravR^ittiM cha mohameva cha pANDava .

ta dveShTi saMpravR^ittAni na nivR^ittAni kAN^xati .14-22.

udAsInavadAsIno guNairyo na vichAlyate .

guNA vartanta ityeva yo.avatiShThati neN^gate .14-23.

samaduHkhasukhaH svasthaH samaloShTAshmakAMchanaH .

tulyapriyApriyo dhIrastulyanindAtmasaMstutiH .14-24.

mAnApamAnayostulyastulyo mitrAripaxayoH .

sarvArambhaparityAgI guNAtItaH sa uchyate .14-25.

mAM cha yo.avyabhichAreNa bhaktiyogena sevate .

sa guNAnsamatItyaitAnbrahmabhUyAya kalpate .14-26.

brahmaNo hi pratiShThAhamamR^itasyAvyayasya cha .

shAshvatasya cha dharmasya sukhasyaikAntikasya cha .14-27.

AUM tatsaditi shrImad.h bhagavad.hgItAsUpaniShatsu

brahmavidyAyAM yogashAstre shrIkR^iShNArjunasaMvAde

guNatrayavibhAgayogo nAma chaturdasho.adhyAyaH .14.

atha paMchadasho.adhyAyaH.  (puruShottamayogaH)

shrIbhagavAnuvAcha .

UrdhvamUlamadhaHshAkhamashvatthaM prAhuravyayam.h .

chhandAMsi yasya parNAni yastaM veda sa vedavit.h .15-1.

adhashchordhvaM prasR^itAstasya shAkhA

guNapravR^iddhA viShayapravAlAH .

adhashcha mUlAnyanusaMtatAni

karmAnubandhIni manuShyaloke .15-2.

na rUpamasyeha tathopalabhyate

nAnto na chAdirna cha saMpratiShThA .

ashvatthamenaM suvirUDhamUlaM

asaN^gashastreNa dR^iDhena chhittvA .15-3.

tataH padaM tatparimArgitavyaM

yasmingatA na nivartanti bhUyaH .

tameva chAdyaM puruShaM prapadye .

yataH pravR^ittiH prasR^itA purANI .15-4.

nirmAnamohA jitasaN^gadoShA

adhyAtmanityA vinivR^ittakAmAH .

dvandvairvimuktAH sukhaduHkhasaMGYaiH

gachchhantyamUDhAH padamavyayaM tat.h .15-5.

na tadbhAsayate sUryo na shashAN^ko na pAvakaH .

yadgatvA na nivartaMte taddhAma paramaM mama .15-6.

mamaivAMsho jIvaloke jIvabhUtaH sanAtanaH .

manaHShaShThAnIndriyANi prakR^itisthAni karShati .15-7.

sharIraM yadavApnoti yachchApyutkrAmatIshvaraH .

gR^ihitvaitAni saMyAti vAyurgaMdhAnivAshayAt.h .15-8.

shrotraM chaxuH sparshanaM cha rasanaM ghrANameva cha .

adhiShThAya manashchAyaM viShayAnupasevate .15-9.

utkrAmantaM sthitaM vA.api bhuMjAnaM vA guNAnvitam.h .

vimUDhA nAnupashyanti pashyanti GYAnachaxuShaH .15-10.

yatanto yoginashchainaM pashyantyAtmanyavasthitam.h .

yatanto.apyakR^itAtmAno nainaM pashyaMtyachetasaH .15-11.

yadAdityagataM tejo jagadbhAsayate.akhilam.h .

yachchandramasi yachchAgnau tattejo viddhi mAmakam.h .15-12.

gAmAvishya cha bhUtAni dhArayAmyahamojasA .

puShNAmi chauShadhIH sarvAH somo bhUtvA rasAtmakaH .15-13.

ahaM vaishvAnaro bhUtvA prANinAM dehamAshritaH .

prANApAnasamAyuktaH pachAmyannaM chaturvidham.h .15-14.

sarvasya chAhaM hR^idi sanniviShTo

mattaH smR^itirGYAnamapohanaMcha .

vedaishcha sarvairahameva vedyo

vedAntakR^idvedavideva chAham.h .15-15.

dvAvimau puruShau loke xarashchAxara eva cha .

xaraH sarvANi bhUtAni kUTastho.axara uchyate .15-16.

uttamaH puruShastvanyaH paramAtmetyudhAhR^itaH .

yo lokatrayamAvishya bibhartyavyaya IshvaraH .15-17.

yasmAtxaramatIto.ahamaxarAdapi chottamaH .

ato.asmi loke vedecha prathitaH puruShottamaH .15-18.

yo mAmevamasaMmUDho jAnAtipuruShottamam.h .

sa sarvavidbhajati mAM sarvabhAvena bhArata .15-19.

iti guhyatamaM shAstramidamuktaM mayA.anagha .

etatbuddhvA buddhimAnsyAtkR^itakR^ityashcha bhArata .15-20.

AUM tatsaditi shrImad.h bhagavad.hgItAsUpaniShatsu

brahmavidyAyAM yogashAstre shrIkR^iShNArjuna saMvAde

puruShottamayogo nAma paMchadasho.adhyAyaH .15.

atha ShoDasho.adhyAyaH.  (daivAsurasaMpadvibhAgayogaH)

shrIbhagavAnuvAcha .

abhayaM sattvasaMshuddhirGYAnayogavyavasthitiH .

dAnaM damashcha yaGYashcha svAdhyAyastapa Arjavam.h .16-1.

ahiMsA satyamakrodhastyAgaH shAntirapaishunam.h .

dayA bhUteShvaloluptvaM mArdavaM hrIrachApalam.h .16-2.

tejaH xamA dhR^itiH shauchamadroho nAtimAnitA .

bhavanti saMpadaM daivImabhijAtasya bhArata .16-3.

dambho darpo.abhimAnashcha krodhaH pAruShyameva cha .

aGYAnaM chAbhijAtasya pArtha saMpadamAsurIm.h .16-4.

daivI saMpadvimoxAya nibandhAyAsurI matA .

mA shuchaH saMpadaM daivImabhijAto.asi pANDava .16-5.

dvau bhUtasargau loke.asmindaiva Asura eva cha .

daivo vistarashaH prokta AsuraM pArtha me shR^iNu .16-6.

pravR^ittiM cha nivR^ittiM cha janA na vidurAsurAH .

na shauchaM nApi chAchAro na satyaM teShu vidyate .16-7.

asatyamapratiShThaM te jagadAhuranIshvaram.h .

aparasparasaMbhUtaM kimanyatkAmahaitukam.h .16-8.

etAM dR^iShTimavaShTabhya naShTAtmAno.alpabuddhayaH .

prabhavantyugrakarmANaH xayAya jagato.ahitAH .16-9.

kAmamAshritya duShpUraM dambhamAnamadAnvitAH .

mohAd.hgR^ihItvAsad.hgrAhAnpravartante.ashuchivratAH .16-10.

chintAmaparimeyAM cha pralayAntAmupAshritAH .

kAmopabhogaparamA etAvaditi nishchitAH .16-11.

AshApAshashatairbaddhAH kAmakrodhaparAyaNAH .

Ihante kAmabhogArthamanyAyenArthasaMchayAn.h .16-12.

idamadya mayA labdhamimaM prApsye manoratham.h .

idamastIdamapi me bhaviShyati punardhanam.h .16-13.

asau mayA hataH shatrurhaniShye chAparAnapi .

Ishvaro.ahamahaM bhogI siddho.ahaM balavAnsukhI .16-14.

ADhyo.abhijanavAnasmi ko.anyosti sadR^isho mayA .

yaxye dAsyAmi modiShya ityaGYAnavimohitAH .16-15.

anekachittavibhrAntA mohajAlasamAvR^itAH .

prasaktAH kAmabhogeShu patanti narake.ashuchau .16-16.

AtmasaMbhAvitAH stabdhA dhanamAnamadAnvitAH .

yajante nAmayaGYaiste dambhenAvidhipUrvakam.h .16-17.

ahaMkAraM balaM darpaM kAmaM krodhaM cha saMshritAH .

mAmAtmaparadeheShu pradviShanto.abhyasUyakAH .16-18.

tAnahaM dviShataH krurAnsaMsAreShu narAdhamAn.h .

xipAmyajasramashubhAnAsurIShveva yoniShu .16-19.

AsurIM yonimApannA mUDhA janmanijanmani .

mAmaprApyaiva kaunteya tato yAntyadhamAM gatim.h .16-20.

trividhaM narakasyedaM dvAraM nAshanamAtmanaH .

kAmaH krodhastathA lobhastasmAdetattrayaM tyajet.h .16-21.

etairvimuktaH kaunteya tamodvAraistribhirnaraH .

AcharatyAtmanaH shreyastato yAti parAM gatim.h .16-22.

yaH shAstravidhimutsR^ijya vartate kAmakArataH .

na sa siddhimavApnoti na sukhaM na parAM gatim.h .16-23.

tasmAchchhAstraM pramANaM te kAryAkAryavyavasthitau .

GYAtvA shAstravidhAnoktaM karma kartumihArhasi .16-24.

AUM tatsaditi shrImad.h bhagavad.hgItAsUpaniShatsu

brahmavidyAyAM yogashAstre shrIkR^iShNArjunasaMvAde

daivAsurasaMpadvibhAgayogo nAma ShoDasho.adhyAyaH .16.

atha saptadasho.adhyAyaH.  (shraddhAtrayavibhAgayogaH)

arjuna uvAcha .

ye shAstravidhimutsR^ijya yajante shraddhayAnvitAH .

teShAM niShThA tu kA kR^iShNa sattvamAho rajastamaH .17-1.

shrIbhagavAnuvAcha .

trividhA bhavati shraddhA dehinAM sA svabhAvajA .

sAttvikI rAjasI chaiva tAmasI cheti tAM shR^iNu .17-2.

sattvAnurUpA sarvasya shraddhA bhavati bhArata .

shraddhAmayo.ayaM puruSho yo yachchhraddhaH sa eva saH .17-3.

yajante sAttvikA devAnyaxaraxAMsi rAjasAH .

pretAnbhUtagaNAMshchAnye yajante tAmasA janAH .17-4.

ashAstravihitaM ghoraM tapyante ye tapo janAH .

dambhAhaMkArasaMyuktAH kAmarAgabalAnvitAH .17-5.

karShayantaH sharIrasthaM bhUtagrAmamachetasaH .

mAM chaivAntaHsharIrasthaM tAnvid.hdhyAsuranishchayAn.h .17-6.

AhArastvapi sarvasya trividho bhavati priyaH .

yaGYastapastathA dAnaM teShAM bhedamimaM shR^iNu .17-7.

AyuHsattvabalArogyasukhaprItivivardhanAH .

rasyAH snigdhAH sthirA hR^idyA AhArAH sAttvikapriyAH .17-8.

kaT.hvamlalavaNAtyuShNatIxNarUxavidAhinaH .

AhArA rAjasasyeShTA duHkhashokAmayapradAH .17-9.

yAtayAmaM gatarasaM pUti paryuShitaM cha yat.h .

uchchhiShTamapi chAmedhyaM bhojanaM tAmasapriyam.h .17-10.

aphalAN^xibhiryaGYo vidhidR^iShTo ya ijyate .

yaShTavyameveti manaH samAdhAya sa sAttvikaH .17-11.

abhisaMdhAya tu phalaM dambhArthamapi chaiva yat.h .

ijyate bharatashreShTha taM yaGYaM viddhi rAjasam.h .17-12.

vidhihInamasR^iShTAnnaM mantrahInamadaxiNam.h .

shraddhAvirahitaM yaGYaM tAmasaM parichaxate .17-13.

devadvijaguruprAGYapUjanaM shauchamArjavam.h .

brahmacharyamahiMsA cha shArIraM tapa uchyate .17-14.

anudvegakaraM vAkyaM satyaM priyahitaM cha yat.h .

svAdhyAyAbhyasanaM chaiva vAN^mayaM tapa uchyate .17-15.

manaH prasAdaH saumyatvaM maunamAtmavinigrahaH .

bhAvasaMshuddhirityetattapo mAnasamuchyate .17-16.

shraddhayA parayA taptaM tapastattrividhaM naraiH .

aphalAkAN^xibhiryuktaiH sAttvikaM parichaxate .17-17.

satkAramAnapUjArthaM tapo dambhena chaiva yat.h .

kriyate tadiha proktaM rAjasaM chalamadhruvam.h .17-18.

mUDhagrAheNAtmano yatpIDayA kriyate tapaH .

parasyotsAdanArthaM vA tattAmasamudAhR^itam.h .17-19.

dAtavyamiti yaddAnaM dIyate.anupakAriNe .

deshe kAle cha pAtre cha taddAnaM sAttvikaM smR^itam.h .17-20.

yattu prattyupakArArthaM phalamuddishya vA punaH .

dIyate cha parikliShTaM taddAnaM rAjasaM smR^itam.h .17-21.

adeshakAle yaddAnamapAtrebhyashcha dIyate .

asatkR^itamavaGYAtaM tattAmasamudAhR^itam.h .17-22.

AUMtatsaditi nirdesho brahmaNastrividhaH smR^itaH .

brAhmaNAstena vedAshcha yaGYAshcha vihitAH purA .17-23.

tasmAdomityudAhR^itya yaGYadAnatapaHkriyAH .

pravartante vidhAnoktAH satataM brahmavAdinAm.h .17-24.

tadityanabhisaMdhAya phalaM yaGYatapaHkriyAH .

dAnakriyAshcha vividhAH kriyante moxakAN^xibhiH .17-25.

sadbhAve sAdhubhAve cha sadityetatprayujyate .

prashaste karmaNi tathA sachchhabdaH pArtha yujyate .17-26.

yaGYe tapasi dAne cha sthitiH saditi chochyate .

karma chaiva tadarthIyaM sadityevAbhidhIyate .17-27.

ashraddhayA hutaM dattaM tapastaptaM kR^itaM cha yat.h .

asadityuchyate pArtha na cha tatprepya no iha .17-28.

AUM tatsaditi shrImad.h bhagavad.hgItAsUpaniShatsu

brahmavidyAyAM yogashAstre shrIkR^iShNArjunasaMvAde

shraddhAtrayavibhAgayogo nAma saptadasho.adhyAyaH .17.

athAShTAdasho.adhyAyaH.  (moxasaMnyAsayogaH)

arjuna uvAcha .

saMnyAsasya mahAbAho tattvamichchhAmi veditum.h .

tyAgasya cha hR^iShIkesha pR^ithakkeshiniShUdana .18-1.

shrIbhagavAnuvAcha .

kAmyAnAM karmaNAM nyAsaM saMnyAsaM kavayo viduH .

sarvakarmaphalatyAgaM prAhustyAgaM vichaxaNAH .18-2.

tyAjyaM doShavadityeke karma prAhurmanIShiNaH .

yaGYadAnatapaHkarma na tyAjyamiti chApare .18-3.

nishchayaM shR^iNu me tatra tyAge bharatasattama .

tyAgo hi puruShavyAghra trividhaH samprakIrtitaH .18-4.

yaGYadAnatapaHkarma na tyAjyaM kAryameva tat.h .

yaGYo dAnaM tapashchaiva pAvanAni manIShiNAm.h .18-5.

etAnyapi tu karmANi saN^gaM tyaktvA phalAni cha .

kartavyAnIti me pArtha nishchitaM matamuttamam.h .18-6.

niyatasya tu saMnyAsaH karmaNo nopapadyate .

mohAttasya parityAgastAmasaH parikIrtitaH .18-7.

duHkhamityeva yatkarma kAyakleshabhayAttyajet.h .

sa kR^itvA rAjasaM tyAgaM naiva tyAgaphalaM labhet.h .18-8.

kAryamityeva yatkarma niyataM kriyate.arjuna .

saN^gaM tyaktvA phalaM chaiva sa tyAgaH sAttviko mataH .18-9.

na dveShTyakushalaM karma kushale nAnuShajjate .

tyAgI sattvasamAviShTo medhAvI chhinnasaMshayaH .18-10.

na hi dehabhR^itA shakyaM tyaktuM karmANyasheShataH .

yastu karmaphalatyAgI sa tyAgItyabhidhIyate .18-11.

